
shrI venkaTesha stotram

ஶ்ரீவேங்கடேஶஸ்தோத்ரம்

கமலாகுசசூசுக குங்குமதோ நியதாருணிதாதுலநீலதநோ ।
கமலாயதலோசந லோகபதே விஜயீ ப⁴வ வேங்கடஶைலபதே ॥ 1॥
ஸசதுர்முக²ஷண்முக²பஞ்சமுக²ப்ரமுகா²கி²லதை³வதமௌலிமணே ।
ஶரணாக³தவத்ஸல ஸாரநிதே⁴ பரிபாலய மாம் வ்ரு’ஷஶைலபதே ॥ 2॥
அதிவேலதயா தவ து³ர்விஷஹை ரநுவேலக்ரு’தைரபராத⁴ஶதை।
ப⁴ரிதம் த்வரிதம் வ்ரு’ஷஶைலபதே பரயா க்ரு’பயா பரிபாஹி ஹரே ॥ 3॥
அதி⁴வேங்கடஶைலமுதா³ரமதேஜநதாபி⁴மதாதி⁴கதா³நரதாத் ।
பரதே³வதயா க³தி³தாந்நிக³மை: கமலாத³யிதாந்ந பரம் கலயே ॥ 4॥
கலவேணுரவாவஶகோ³பவதூ⁴ ஶதகோடிவ்ரு’தாத்ஸ்மரகோடிஸமாத் ।
ப்ரதிபல்லவிகாபி⁴மதாத்ஸுக²தா³த் வஸுதே³வஸுதாந்ந பரம் கலயே ॥ 5॥
அபி⁴ராமகு³ணாகர தா³ஶரதே² ஜக³தே³கத⁴நுர்த⁴ர தீ⁴ரமதே ।
ரகு⁴நாயக ராம ரமேஶ விபோ⁴ வரதோ³ ப⁴வ தே³வ த³யாஜலதே⁴ ॥ 6॥
அவநீதநயாகமநீயகரம் ரஜநீகரசாருமுகா²ம்பு³ருஹம் ।
ரஜநீசரராஜதமோமிஹிரம் மஹநீயமஹம் ரகு⁴ராமமயே ॥ 7॥
ஸுமுக²ம் ஸுஹ்ரு’த³ம் ஸுலப⁴ம் ஸுக²த³ம் ஸ்வநுஜம் ச ஸுகாயமமோக⁴ஶரம் ।
அபஹாய ரகூ⁴த்³வஹமந்யமஹம் ந கத²ஞ்சந கஞ்சந ஜாது ப⁴ஜே ॥ 8॥
விநா வேங்கடேஶம் ந நாதோ² ந நாத:²ஸதா³ வேங்கடேஶம் ஸ்மராமி ஸ்மராமி ।
ஹரே வேங்கடேஶ !ப்ரஸீத³ ப்ரஸீத³ ப்ரியம் வேங்கடேஶ ப்ரயச்ச² ப்ரயச்ச²॥ 9॥
அஹம் தூ³ரதஸ்தே பதா³ம்போ⁴ஜயுக்³மப்ரணாமேச்ச²யாऽऽக³த்ய ஸேவாம் கரோமி ।
ஸக்ரு’த்ஸேவயா நித்யஸேவாப²லம் த்வம் ப்ரயச்ச² ப்ரயச்ச² ப்ரபோ⁴ வேங்கடேஶ ॥
10॥
அஜ்ஞாநிநா மயா தோ³ஷாநஶேஷாந் விஹிதாந் ஹரே ।
க்ஷமஸ்வ த்வம் க்ஷமஸ்வ த்வம் ஶேஷஶைலஶிகா²மணே ॥ 11॥

॥ இதி ஶ்ரீ வேங்கடேஶ ஸ்தோத்ரம் ஸம்பூர்ணம் ॥

